
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

একঘরে।
৩



   হায় হায়

বিলেত থেকে ফিরে এসে হরিদাস রায়—

ছেড়ে দিলেন মুরগী গরু জাতের ঠেলায়;
 মুড়িইয়ে মাথা, ঢেলে ঘোল,
 ধর্ল্লেন আবার মাছের ঝোল;

কুম্ড়োসিদ্ধ, বেগুণপোড়া, আলুভাতে তায়,;—

বিলেত থেকে ফিরে এসে হরিদাস রায়।


   হায় হায়

বিলেত থেকে ফিরে এসে হরিদাস রায়—

লেখেন ব’সে তপ্তাপোষে, ঠেসে তাকিয়ায়;
 খেয়ে তাওয়ায় তামাক মিঠে,
 ভুলে গেলেন সিগারেটে!

মাথা হেঁটে, হাতে ঘেঁটে, দই চেটে খায়;

বিলেত থেকে ফিরে এসে হরিদাস রায়।


   হায় হায়

বিলেত থেকে ফিরে এসে হরিদাস রায়—

দলে মিশি’ ভণ্ডঋষি হতে যদি চায়,—
 পেটের মধ্যে থেকে থেকে
 মুরগীগুলো উঠে ডেকে;

গরুগুলো হাম্বা করে—একি হলো দায়,—

বিলেত থেকে ফিরে এসে—হরিদাস রায়।

